
శ్రీవేంకటాచలమాహాత్మ్యము










		
దనపరివారంబులను గూడి వీథుల

        యందుఁ జరించుచు నందఱకును

దగుపను ల్నియమించి ధాతచెంతకు వచ్చి

        యంజలి గావించి యచటఁ జేయఁ

దగు పను ల్సేయింపఁ దా నాద్యుఁడై యుండె

        నా విఖనసుఁడు దా నంత వేడ్క



	 





	తే.	
ననఘ మంత్రాలచేతఁ బుణ్యాహవాచ

నంబు గావించి వరశరావంబులందుఁ

బాలికెలనిడి ధాన్యాదు లోలి వైచి

యొప్పు నాగమవిహితమంత్రోక్తముగను.

	వ.	
హస్తయందు నంకురార్పణంబును, నైవేద్యాదికృత్యంబులు

నెఱవేర్చి, యమ్మఱునాఁ డుదయంబునఁ బుణ్యాహవాచన

వాస్తుహోమ గరుడప్రతిష్ఠా గరుడహోమ భేరీ తాళ తాడ

న కంకణ ధారణార్చక బహుమానాది కృత్యంబు లొనరించి

మఱియును.

	సీ.	
హరికి భూమికి నీళ కబ్ధికన్యకు నూత

        నాంబరాభరణంబు లర్పణములు

చేసి శృంగారము ల్సేసి హాటకరత్న

        దీధితు లొప్పిన తిరుచయందు

వేంచేపు సేయించి వివిధమంగళవాద్య

        ములు భూనభోంతరంబుల నెసంగ

మ్రోయుచు నుండఁగ ముందఱ దిగ్బలి

        తగఁ జల్లుచుండఁగ ధ్వజపటంబు

